
Ondarearen gaineko zergaren estatistikak 

2024. urtea 

 

Nastat ondarearen gaineko zergaren estatistikak 

argitaratzen hasi da, Nafarroako Foru 

Ogasunaren laguntzarekin 
 

 

2026ko irailaren 29a 

 

2023ko eta 2024ko zergaldiei buruzko informazioarekin, Nafarroako Foru Ogasunak ondarearen 

gaineko zergari buruz egindako estatistikak zabaltzen hasi da Nastat. Informazioa argitaratzen 

ari bazen ere, orain hasiko den zabalkundeak Estatistika Planeko beste eragiketa batzuetan jada 

txertatuta dauden funtzionalitate berberak ematen dizkio kontsulta dinamikorako eta 

zabalkunderako. 

Ondarearen gaineko zerga urtero sortzen da, zerga zuzena eta pertsonala da, eta urte bakoitzeko 

abenduaren 31n pertsona fisikoek duten ondare garbia zergapetzen du1. 13/1992 Foru Legeak 

arautzen du, eta helburuetako bat du zerga-sistemaren progresibitatea indartzea kapitala 

zergapetzearen bidez.   

2024ko zergaldirako, zerga-oinarria duten aitortzaileak 8.461 dira, 2023an erregistratutako zifra 

baino % 2,2 gehiago, eta ordaindu beharreko kuota 47,7 milioi eurokoa da, aurreko zergaldian 

erregistratutakoa baino % 13,5 gehiago. 

  

                                                           
1 Ondare garbitzat hartzen da eduki ekonomikoa duten eta titularrarenak diren ondasunen eta eskubideen multzoa, haren 

balioa murrizten duten zamak eta kargak kenduta, bai eta zor eta betebehar pertsonalak ere. 

ZERGA-KARGAREN BANAKETA 

 

Zerga-oinarriaren tarteak. 2024an, magnitude nagusien banaketak alde esanguratsuak ditu 

zerga-oinarriaren tartearen arabera. Horrela, 601.012 eurotik 1.502.530 eurorako tartean biltzen 

da aitortzaile gehien, % 59,3; hala ere, ordaindu beharreko kuotaren % 14,2 da. Bestalde, 

10.000.000 eurotik gorako tartean, aitortzaileak % 0,7 dira, eta ordaindu beharreko kuota, berriz, 

% 22,6 da.  

 

1. GRAFIKOA 

 Zerga-oinarriaren banaketa, zerga-oinarriaren tartearen arabera (%) 

Iturria: Ondarearen gaineko zerga. Ekonomia eta Ogasun Saila.  

Adin-tarteak. 2024an, aztertutako magnitude nagusien banaketa adin handieneko taldeetan 

biltzen da. 75 urte edo gehiagoko tartean daude ehunekorik handienak: zerga-oinarriaren % 39,0, 

ordaindu beharreko kuotaren % 39,4 eta aitortzaileen % 35,7. 

 

2. GRAFIKOA 

 Zerga-oinarriaren banaketa, adin-tartearen arabera  (%) 

 
Iturria: Ondarearen gaineko zerga. Ekonomia eta Ogasun Saila.  

 

Sexuaren araberako banaketa. Gizonen eta emakumeen arteko alderik handienak adin-tarteen 

arabera ikusten dira. Horrela, emakumeek 75 urte edo gehiagoko taldean biltzen dituzte 

magnitude nagusiak. Gizonen kasuan, berriz, pisu handia duen adin-taldea bada ere, 65-74 adin-

taldearekin aldeak txikiagoak dira emakumeen kasuan baino. 

ZERGA-OINARRIAREN EGITURA ONDASUN-MOTAREN ARABERA  

 

Zerga-oinarriaren tarteak. 2024an, aldaketak ikusten dira ondasun-motaren araberako 

banaketan, zerga-oinarriaren tartearen arabera. Hiri izaerako ondasun higiezinek eta kontu 

korronteetako edo aurrezki-kontuetako gordailuek pisu erlatibo handiagoa dute zerga-oinarriaren 

lehen tarteetan; hala ere, zerga-oinarriaren tarteetan zehar mugitu ahala, haien pisu erlatiboa 

murriztu egiten da, eta, aldi berean, kotizazioa duten akzioek ete partaidetzek eta inbertsio 

kolektiboko erakundeek (inbertsio-funtsak, inbertsio-sozietateak…) handitu egiten dute ondareari 

egiten dioten ekarpena.   

 

3. GRAFIKOA 

Zerga-oinarriaren egitura, ondasun-motaren arabera (%) 

 

Iturria: Ondarearen gaineko zerga. Ekonomia eta Ogasun Saila.  

INFORMAZIO GEHIAGO 

 
Nastat 

Ondarearen gaineko zergaren estatistikak. 2024. urtea.  

OHAR METODOLOGIKOA  
 
Nafarroako Foru Ogasunak egiten duen ondarearen gaineko zergaren 

estatistikaren helburua da zergaldi bakoitzean aurkeztutako aitorpen guztiei (F83 

eredua) dagozkien datu agregatuak erakustea.   

Eragiketaren izaera dela-eta (urtero sortzen den zerga da), datuak urteka emango 

dira, urte naturalekin bat etorriz. Oro har, datuak “n+2” urtean ustiatzen dira, eta “n” 

estatistikari dagokion zergaldia da.  

Informazioa aztertu ahal izango da: 

 Ondasun-motaren arabera.  

 

 Zerga-oinarriaren tarteen arabera. 

 

 Aitortzailearen adin-tarteen arabera.  

 

 Nafarroa 2000 eremuen arabera. 

